
BOSNA I HERCEGOVINA  
FEDERACIJA BOSNE I HERCEGOVINE 
TUZLANSKI KANTON  
OPĆINSKI SUD U TUZLI                                                                                                       
Broj: 32 0 St 502978 26 St  
Tuzla, 09.10.2026. godine  
 
 Općinski sud u Tuzli, sudija Antonela Đaković, kao stečajni sudija, u postupku 
prethodnog ispitivanja prijedloga za pokretanje stečajnog postupka nad dužnikom 
D.O.O. za trgovinu i usluge “A-3 PROMET“ Kalesija, PRESTANAK, Gornje Vukovije bb, 
Kalesija, zastupan po punomoćniku Mešić Izetu advokatu iz Kalesije, donio je 
 

R J E Š E N J E  
 

       JAVNO SE POZIVAJU predlagač, povjerioci i sva zainteresovana lica da u roku od 
30 (trideset) dana od dana objavljivanja rješenja u Službenim novinama F BiH predlože 
otvaranje stečajnog postupka i na depozitni račun Suda, broj: 132-100-03091233-91 
NLB banka dd Sarajevo, predujme iznos od 9.161,00 KM, na ime obezbjeđenja troškova 
stečajnog postupka nad dužnikom D.O.O. za trgovinu i usluge “A-3 PROMET“ Kalesija, 
PRESTANAK, Gornje Vukovije bb, Kalesija, zastupan po punomoćniku Mešić Izetu 
advokatu iz Kalesije, te da dokaz o izvršenoj uplati dostave sudu pozivom na broj 
predmeta. 
          
 Ukoliko u ostavljenom roku niko od pozvanih ne predloži otvaranje stečajnog 
postupka i ne uplati određeni predujam, sud će donijeti Rješenje o otvaranju i 
istovremenom zaključenju stečajnog postupka. 
 
 Ako zainteresovana lica predlože otvaranje stečajnog postupka i uplate određeni 
predujam u navedenom roku, sud će otvoriti stečajni postupak i voditi ga u składu sa 
odredbama Zakona o stečaju. 
     
 Rješenje će biti objavljeno u Službenim novinama F BiH, web stranci suda i 
oglasnoj ploči suda. 

O b r a z l o ž e n j e 
 
 Sud je dana 28.05.2026.godine pokrenuo prethodni postupak radi utvrđivanja 
uslova za otvaranje stečajnog postupka nad imovinom privrednog društva D.O.O. za 
trgovinu i usluge “A-3 PROMET“ Kalesija, PRESTANAK, Gornje Vukovije bb, Kalesija, 
zastupan po punomoćniku Mešić Izetu advokatu iz Kalesije, a za privremenog stečajnog 
upravnika imenovan je Maja Musemić iz Tuzle, ul. Maršala Tita broj 60. Dana 
31.07.2026.godine privremeni stečajni upravnik je dostavio Izvještaj o provedenom 
prethodnom stečajnom postupku. 
 
 Iz izvještaja privremenog stečajnog upravnika proizilazi da je osnivač i lice 
ovlašteno za zastupanje navedenog pravnog subjekta Đedović Nizama, a djelatnost 
društva je trgovina na malo metalnom robom, bojama i staklom u specijaliziranim 
prodavnicama. Prema Izvještaju Centralne banke  BiH od 05.03.2026 godine računi 
dužnika  i to u  NLB Banci d.d. -  glavni račun, Intesa Sanpaolo Bank d.d., MF Banka 
d.d. Banja Luka, Sparkasse Bank d.d- blokiran i ASA Banci d.d. su blokirani, a prema 
dostavljenoj Potvrdi o statusu računa ASA Banka d.d. od 12.06.2026 godine iznos 
ukupne blokade iznosi 2.905.611,73 KM. Stečajni upravnik je utvrdio da na dan 
pokretanja prethodnog postupka, 28.05.2026 god.,  dužnik ne posluje i nema prijavljenih 



zaposlenika i da na dan otvaranja prethodnog postupka, 28.05.2026 godine nema 
zaposlenika prijavljenih u Poreznoj upravi FBiH. Dana 19.01.2021 god. je urađena  
odjava direktora Nizame Đedović prema dostavljenom Obrascu JS3100. Prema 
dostavljenim finansijskim izvještajima dužnik nije poslovao u zadnje tri godine,  a i više, 
prema dostavljenoj dokumentaciji, a navedeni rashodi u finansijskim izvještajima za 
2023 god. i 2025 god. su nastali obračunom amortizacije objekata i opreme. Iz 
navedenog je očigledno da računovodstvo i knjigovodstvo nije vođeno prema 
računovodstvenom standardima, jer u 2024 god. tih istih rashoda nije bilo, a  pored 
amortizacije morali su postojati i drugi fiskni troškovi (rashodi). Privremeni stečajni 
upravnik je utvrdio slijedeće:  ZK izvod br. 121 KO Vukovije, k.č.1317/6, 1317/11 i 
1315/2 od 16.10.2024 god. koji je dobio od ASA Banke d.d., a koja je imala hipoteku 
nad imovinom (nekretnine + oprema) „A-3 PROMET“ doo Kalesija. Predmetna 
nekretnina je na osnovu Rješenja o dosudbi Općinskog suda u Kalesiji od 04.01.2021 
god. i Rješenja Općinskog suda u Kalesiji od 12.09.2024 god. (u prilogu) pripala ASA 
Banci (vidljivo u ZK izvodu u prilogu), a prema riječima službenice u Banci, nekretnina 
je naknadno prodana trećem licu. Dugoročna imovina sa 31.12.2025 god iznosi 
1.717.548,00 KM i čini je: Shodno gore navedenom, nekretnina navedena u finansijskim 
izvještajima u dijelu dugoročna imovina (iz ZK izvoda br. 121 KO Vukovije) u iznosu od 
1.280.782,00 KM ne postoji i ne bi trebala biti u finansijskim izvještajima. Iznos od 
89.308,00 KM je u finansijskim izvještajima naveden kao ulaganja u pridružene subjekte 
i Iznos od 347.458,00 KM u finansijskim izvještajima čine sumnjiva i sporna potraživanja 
(nenaplativa, zastara). Kratkoročna imovina sa 31.12.2025 god. iznosi 248.133,00 KM i 
čini je Roba u iznosu od 104.107,00 KM koja ne postoji. Na zahtjev privremenog 
stečajnog upravnika da mu se roba pokaže, ovlaštena osoba i vlasnik to nisu mogli 
uraditi jer predmetna roba ne postoji. Prema Izjavi vlasnice ovjerene kod notara (u 
prilogu) roba je davno prodata. Navedeno ne bi trebalo stojati u finansijskim 
izvještajima. Avansi u iznosu 12.196,00 KM koji su davno dati i poništeni, Potraživanja 
od kupaca u iznosu od 131.809,00 KM isto nenaplativa- zastara više od 3 godine starosti 
i da novac u iznosu od 21,00  KM koji ne postoji jer su računi u bankama blokirani. 
Stečajni upravnik iz svega navedenog zaključuje da dugoročna i kratkoročna imovina 
dužnika fizički ne postoji. Dugoročne obaveze u iznosu od 2.049.739,00 KM su obaveze 
po dugoročnom kreditu koji je dijelom zatvoren dosudbom nekretnine ASA Banci d.d. , 
međutim računovodstveno iznos kredita nije djelimično umanjen, niti je poznat iznos 
umanjenja. Kratkoročne obaveze dužnika su u iznosu od 1.532.313,00 KM su većinom 
obaveze prema dobavljačima  u ukupnom iznosu od 796.313,00 KM a najveći su: 
Tondach Sarajevo 174.628,00 KM, Fabrika Cementa Lukavac 94.018 KM, Terrasit 
Insulation 79.987,00 KM, Trgovir Gračanica 149.061 KM, I-crni doo 129.838,00 KM. 
Obaveze prema kratkoročnim kreditima u iznosu od 420.000,00 KM, Amortizacija u 
iznosu od 44.440,00 KM, Odgođeni prihodi u iznosu od 135.927,00 KM i Ostale obaveze 
(porezni, doprinosi i sl.) u iznosu od 135.633,00 KM. Na osnovu Rješenja UIO BiH od 
04.01.2022 god. dužniku je sa danom 30.11.2021 god. oduzet identifikacioni broj 
209172450009. Prema Uvjerenju Porezne uprave od 17.02.2022 god. „A-3 PROMET“ 
doo Kalesija ima obaveza u iznosu od 3,20 KM. Prema dostavljenoj Potvrdi o statusu 
računa ASA Banka d.d. od 12.06.2026 god. (u prilogu) iznos ukupne blokade iznosi 
2.905.611,73 KM. Stvarni iznos obaveza se može samo ustanoviti ukoliko se otvori 
stečajni postupak, na osnovu prijavljenih potraživanja povjerioca, a nastavak poslovanja 
nije moguć. Dužnik kao podnosilac prijedloga (prijedlog podnesen 16.03.2026 god.) za 
otvaranje stečajnog postupka nije podnio prijedlog za otvaranje stečajnog postupka u 
roku od 60 dana od dana nastupanja platežne nesposobnosti  čl. 63, stav 7. tačka a) 
Zakona o stečaju. Platežna nesposobnost je nastupila u puno prije prema dostavljanoj 
dokumentaciji i blokada transakcijski računa. 
 



 
 Također iz izvještaja stečajnog proizilazi jasan zaključak zaključak  da  postoji 
razlog  za otvaranje stečajnog postupka nad dužnikom „A-3 PROMET ” doo Kalesija, 
predviđeni čl. 6. stav 2. i čl. 102. Zakona o stečaju. Međutim, nisu ispunjeni uslovi  za 
otvaranje stečajnog postupka predviđeni Čl. 102 stav 7 Zakona o stečaju, odnosno 
stečajni dužnik ne raspolaže imovinom koja bi pokrila troškove stečajnog postupka, te 
samo u slučaju da zainteresovana lica predujme novčani iznos od 9.161,00 KM po 
specifikaciji iz troškova planiranih za stečajni postupak (u prilogu), a koji će se uključiti 
u obavezu stečajne mase (Čl.102. stav 10. Zakona o stečaju reguliše  vraćanje predujma 
uplaćenog za troškove postupka licu koje ga predujmi ako bude stečajne mase), stečaj 
se može otvoriti.    
 
 S obzirom na činjenično stanje imovine, društvo nema mogućnost nastavka 
poslovanja. 
 
 Na osnovu svega gore navedenog, evidentno je da postoji stečajni razlog za 
otvaranje stečajnog postupka, a prema Zakonu o stečaju FBiH, stečajni upravnik 
predlaže otvaranje i zaključenje stečajnog postupka jer nema imovine iz koje se mogu 
podmiriti troškovi vođenja stečajnog postupka kao ni za namirenje povjerilaca. 
 
 Ispitujući prijedlog za pokretanje stečajnog postupka sud je utvrdio da je 
prijedlog za otvaranje stečajnog postupka dopušten i osnovan obzirom da je stečajni 
dužnik platežno nesposoban. 
 
       Cijeneći da su ispunjeni uslovi za otvaranje stečajnog postupka, a nakon 
provedenog prethodnog postupka i dostavljenog izvještaja privremenog stečajnog 
upravnika, te da je utvrđeno da stečajni dužnik nema imovine za podmirenje obaveza, 
sud je u smislu odredbe čl. 102 stav 7. Zakona o stečaju pozvao povjerioce i sva 
zainteresovana lica da izvrše uplatu troškova finansiranja stečajnog postupka u visini od 
9.161,00 KM iz kojih sredstava će biti finansirani svi troškovi stečajnog postupka 
(nagrada i naknada stečajnom upravniku, objavljivanje rješenja u službenim novinama, 
izrada pečata za Ustanovu u stečaju, podnošenja finasijskih izvještaja nadležnim 
institucijama sve do postupka brisanja društva dužnika iz sudskog registra privrednih 
društava), obzirom da prema prijavi privremenog stečajnog upravnika društvo  ne 
posjeduje imovinu. 
 
      Ukoliko povjerioci ili neko od zainteresovanih lica u ostavljenom roku ne izvrši uplatu 
predujma troškova za vođenje stečajnog postupka, sud će otvoriti stečajni postupak i 
odmah ga zaključiti u skladu sa odredbama člana 102. stav 8.  Zakona o 
stečaju  (Službene novine FBiH broj 53/21). 
 
      Odluka o dostavi rješenja i javnom oglašavanju putem oglasne ploče suda, WEB 
stranice Općinskog suda u Tuzli i javnog objavljivanja u Sl. Novina F BiH, zasniva se na 
odredbi člana 103. stav 8. Zakona o stečaju.           
                                                                                  
          Stečajni sudija  
                                                                                  Antonela Đaković 
 
 
POUKA O PRAVNOM LIJEKU: Protiv ovog rješenja nije dozvoljena žalba. 
 


